
TULAFONO TAU FAAOFI O TEUTEUGA O LE 

TULAFONO O LAFOGA O TUPE MAUA (Nu. 2) 2017 

 

 

SAMOA 

 

 

Faamatalaga e Faamalamalama ai 

 

1.0 Sini 

1.1 Ua taumafai le Tulafono Tau Faaofi e teuteu le fuaiupu 104A o le 

Tulafono o Lafoga o Tupe Maua 2012. 

 

1.2 O le sini autu o le Tulafono Tau Faaofi o le toe tuu lea i tua o le aso e 

muta ai le aogā o le fuafuaga o tupe totogi atu o lafoga mai le aso 30 

Iuni 2017 i le aso 1 Tesema 2017. 
 

 

Fuaiupu: 

 

Fuaiupu 1: - ua aiaia ai mo le igoa puupuu ma le amataga.  

Fuaiupu 2: - ua teuteu ai le fuaiupu 104A e ala i le suia o le aso e muta ai 

le aogā, i lalo o le faafuaiupu (5). 

 

 

 

 

 

 

(Hon TIALAVEA Fea Leniu Tionisio Hunt) 

MINISITA MO TUPE MAUA 

TULAFONO TAU FAAOFI O TEUTEUGA O LE 

TULAFONO O LAFOGA O TUPE MAUA (Nu. 2) 2017 

 

 

 

 

 

 

 

 

 

 

SAMOA 

 

Faatulagaina o Aiaiga 

 

1. Igoa puupuu ma le amataga 

2. Ua teuteuina le fuaiupu 104A 

 

__________ 

 

2017, Nu. 

 

O SE TULAFONO TAU FAAOFI UA TAUA 

 

O SE TULAFONO e teuteu ai le Tulafono o Lafoga o Tupe Maua 2012. 

 

UA FAIA e le Fono Aoao Faitulafono a Samoa i totonu o le Palemene ua potopoto 

e faapea: 

 

1. Igoa puupuu ma le amataga: 

(1) E mafai ona taua lenei Tulafono o le Tulafono o Teuteuga o le 

Tulafono o Lafoga o Tupe Maua (Nu. 2) 2017. 

(2) O lenei Tulafono e amata faamamaluina i le aso e tuuina i ai le 

maliega a le O Le Ao o le Malo. 

 

2. Ua teuteuina le fuaiupu 104A: 

I totonu o le fuaiupu 104A(5) o le Tulafono autu, mo le aso “30 Iuni 2017” ia 

suia i le aso “1 Tesema 2017”. 

 

 

__________ 


